
Г1агараб газеталъул божарал гьудулзаби,

Ассаламу г1алайкум, казбекалъул жамаг1ат!

ГАЗЕТА БАХЪИ-

ЗЕ БАЙБИХЬАНА 

1933 СОНАЛЪУЛ 

15 АПРЕЛАЛДА 

Райадминистрациялда
     26 марталда райадмини-
страциялда тIобитIана аппара-
талъул иргадулаб  данделъи. 
Гьенив, 2018 соналъ  росдал 
магIишаталъул хIалтIухъабаз 
магIишатиял бутIабазда гьабураб 
хIалтIул хIасилазул ва 2019 со-
налъ ихдалил рекьабазде бугеб 
хIадурлъиялъул бицун  кIалъазе вахъана росдал магIишаталъул 
Управлениялъул начальник Залимхан ГIалиев.
      Данделъиялде гIахьаллъана - «Казбек район» муниципа-
лияб гIуцIиялъул бетIерасул заместитель З.Н. Эмеев, росабазул 
администрациябазул бутIрул, магIишатиял бутIабазе  нухмалъу- 
лел ва  цогидалги жавабиял хIалтIухъаби.
       Докладалда тIасан кIалъазе рахъана – «БагIараб  Ок-
тябрь» СПКаялъе, «Дылымское» ГУПалъе нухмалъулел: 
ГIарацхан ГIабдулаев ва ГIабдулатIип МухIудинов.
        Гьенир, культураялъул Министерствоялъул ХIурмата- 
лъул грамотаялдалъун кIодо гьавуна  ЦТКНРалъул хIалтIухъан 
Рамазан Гъанищев, райадминистрациялъул ХIурматалъул 
грамотабаздалъун - Каримула Тилахъаев, Алмахъ росдал би-
блиотекаялъул хIалтIухъан Наида  Расулова ва  лъималазул 
искусствоялъул школалъул завуч АхIмад Свадрудинов.
     Гьединго, «ЗахIматалъул хъулухъалъухъ» ва «Росси-
ялъул чанахъабазулгун ччугIихъабазул гIуцIиялъе 
- 60 сон» медалаздалъун кIодо гьавуна Казбекалъул районазда 
гьоркьосеб чанахъабазулгун ччугIихъабазул гIуцIиялъул пред-
седатель Дада ХI. Эмеев.

 Цадахъ  хIалтIизе ккола
21 марталда  райадминистрациялда тIобитIана  терроризмалъул  ва экстремизмалъул 

идеологиялде  данде къеркьеялъул суалазда хурхараб данделъи. Гьеб данделъиялде гIахьал-
лъана - районалъул бетIер ХI.ХI. Мусаев, гьесул заместитель И.Б. Салимханов, республикая- 
лъул  миллатазда гьоркьоб политикаялъул  министрасул тIоцевесев заместитель Гь.ГI. Давы-
дов, районалъул прокурор М.М. Халилов, районалъул имам А.-р. А. Качалаев, лъайкьеялъул 
управлениялъул начальник М-р.И. МахIамаев, ЖамгIияб палатаялъул председатель ХI.А. Ади-
мирзаев, рагъул ва захIматалъул ветераназул Советалъул председатель Х.ГI. МухIамадхIаби-
бов, росабазул имамзаби администрациябазул  бутIрул.

Гьенив докладгун  кIалъазе  вахъана И.Б. Салимханов. Докладалда  тIасан гьабураб кIалъа 
ялда ХI.ХI. Мусаевас абуна: «Щаклъи гьечIо, росабазул администрациябазул бутIруз, диниял,  

жамгIиял гIуцIабаз, цадахъ  рекъон, х1алт1и гьабулеб бук1иналда ва гьеб хадусанги 
гьединго гьабизе  бук1иналда. Щивав инсанас  цIунизе ккола пачалихъалъул зако-
нал, ва гьелъ хIурмат гьабизе ккола  т1олазулго», -ян.

Жиндирго кIалъаялда, райадминистрациялъул информационниял технологиязулгун 
ихтиярал  цIуни  ч1езабиялъул  отделалъул начальник Б.С. Нуцаловас баян кьуна, законал-
да  экстремизмалде ва  терроризмалде  дандечIеялъе ругел т1алабазул. 

«Пачалихъалъ терроризмалде   ва  экстремизмалде данде къеркьеялъе  гIуцIа-
рал комиссиябазул хIалтIуде хасаб к1вар буссинабун буго. Гьединлъидал  х1алт1и 
гьабизе ккола, цадахъ рекъон, росабазул имамзабигун жамгIиял  гIуцIабаз.

Россиялъул КОАПалда, чIванкъотIун, рихьизарун руго территориалиял АТКязул 
хIукмаби тIурачIезе гьаризесел тамихIал. Лъилниги ихтияр гьечIо гьеб хIалтIудаса 
нахъегIан  къан  чIезе.

«БакIазда АТКялъул комиссиябазул председателаллъун руго росабазул адми-
нистрациябазул бутIрул, гьезда бараб буго гьеб хIалтIи хIасил кьолеб къагIидаялда  
гIуцIи», - ян абуна гьес.    

Гьединго, данделъиялъул  халгьабиялде  босун букIана мажгитазул, мадрасазул ихти-
ярал чIезарулел документал рукIинариялъул суалги.

Гьеб  суалалда  тIасан  бицен  гьабуна ГО ЧСалъул отделалъул начальник И.Х. МухIа-
мадовас.  

Жиндирго  кIалъаялда районалъул прокурор М.М. Халиловас кIвар бугеблъун рикIкIа-
на бакIазда имамзабаз росабазул администрациябазул бутIрузе гьабулеб  бугеб  кумек ва  
терроризмалде  данде къеркьей гьабиялъул  хIалтIиялде  гьоркьоре  жамгIиял гIуцIаби 
ц1азе кколеблъи.

Жиндирго  кIалъаялда районалъул имам АхIмадрасул Качалаевас абуна: «Дида,  
ракIчIун, абизе кIола бакIалъул  власталъул  ва  росабазул имамзабазул дандеккун-
гутIи гьечIин. Нижеда  т1адаб буго ислам щиб кколебали гIадамазда бичIчIинабизе. 
Терроризмалъул идеологиялде  данде къеркьей гьабиялъулъ росабазул имамзаби 
ккола администрациябазул бутIрузе кумекчагIилъун, гьез, гьединго, жаваб кьезе 
ккола щивав жамагIатчиясул»,-ан.

Данделъиялъул ахиралда ХI.ХI. Мусаевас абуна: «Ниж кидаго хIадурал руго нужгун 
дандчIвазе,  нужехъ гIенеккизе ва  цо пикруялде рач1ине»,-ян.

                                                                                                                                         И. ИДРИСОВ.

  Байрамалда хурхун,..
Гьал къояз культураялъул хIалтIухъанасул Къо кIодо гьабун, 

ЦТКНРалда, «РекIел асарал лъикI гьариялъул устарзаби» абу-
раб цIаралда гъоркь, тIобитIана  конкурс.

Гьенире гIахьаллъана - Гертма, Гуни, Дилим, Хубар росабазул 
ва Дубки поселокалъул культураялъул хIалтIухъаби. 

Данделъиялда кIалъазе вахъарав районалъул культураялъул 
отделалъул начальник Ибрагьимов Абубакар Камильгереевичас 
гьениб абуна: «Россиялъегун Дагъистаналъе нухмалъулез кIу-
дияб кIвар кьолеб буго  культура цебетIезабиялде, гьелъул 
даража борхизабиялде. Культураялъул хIалтIухъан вукIине 
ккола цогияз жиндаса мисал босулевлъун.Нилъеца хIаракат 
бахъизе ккола умумузул лъикIал гIадатал, хьвада-чIвадиял 
гIолеб гIелалъухъе кьезе ва, гьезул кьучIалда, битIараб нух-
де гьеб ккезабизе. Къокъгьабун  абуни, нилъерго мисалазда-
лъун, гIолеб гIелалъулъ ВатIаналде, халкъалде рокьи бижи-
забизе, гьудул-гьалмагълъиялъулгун вацлъиялъул бухьенал 
гьезда гьоркьор рукIинаризе»,-ян 

Гьединго, баркиялъул рагIабигун кIалъазе яхъана культура-
ялъул Централъул директор  Зумрат МухIамадова. Гьелъ баркала 
кьуна тIадехун рехсараб конкурс тIобитIиялъе квербакъарал ва 
гьелъулъ жигараб гIахьаллъи гьабурал - Рапият МухIамадовалъе 
ва Бурлият ГIусмановалъе.

ГIумруялъул батIи - батIиял рахъал жанире рачарал номе-
раздасан гIуцIараб гьеб конкурсалда тIоцебесеб  бакIалъе мус- 
тахIикълъана – Гуниялъул, кIиабилелъе - Дубкиялъул ва лъабаби-
лелъе - Гертмаялъул культураялъул хIалтIухъаби.

Призалъулал бакIал росаразе гьенир кьуна дипломал ва къи- 
матал сайгъатал.

Данделъи  бачана Рисалат Сурхаевалъ ва  МухIаммад  Ду-
дуевас.  

                                                                 А. ДИБИРОВА.

ГIунтIарал  къварилъабаз  къуркьизабичIеб уммат,

РАСПОРЯЖЕНИЕ 
                                                              27.03.2019г.     №83  с. Дылым.

О проведении месячника по благоустройству 
поселений района

В целях улучшения санитарно-эпидемиологического состояния населенных 
пунктов района:

1. Объявить в районе с 1 апреля по 1 мая 2019 года месячник по благоустройству 
и улучшению санитарно-эпидемиологического состояния населенных пунктов.

2. Утвердить план мероприятий согласно приложения № 1
3. Утвердить районный штаб по организации и проведению месячника согласно 

приложения № 2
4. Главам поселений, руководителям хозяйств, предприятий организаций и уч-

реждений района до 1 апреля представить в районный штаб планы по проведению 
месячника для согласования.

5. Контроль исполнения распоряжения возложить на заместителя главыадми-
нистрации МР  «Казбековский район» Эмеева З. Н. 

                             Глава МР «Казбековский район» Г.Г. МУСАЕВ.

Наименование 
сельских поселений

1 2 3 4

1
сельское поселение

       с. Дылым

Уборка территорий, гравирование улиц, 
побелка деревьев, посадка саженцев, 
побелка фасадов административных 
зданий, обновление дорожных знаков 
и рекламных щитов, очистка русла рек, 
скверов .территории парка, ликвидация 
незаконных мусоросвалок

Глава администра-
ции, коммуналь-
ные службы ЖКХ, 
руководители ор-
ганизаций и учр-й, 
предприниматели, 
жители села

2
сельское поселение

     с. Ленинаул

Уборка территорий, гравирование 
улиц, благоустройство площадок, по-
белка бордюров, посадка саженцев, 
благоустройство газонов, обрезка 
кустарников, уборка склонов обрывов 
и  берегов русла р. Акташ. Ликвидация 
несанкционированных свалок и мест 
складирования строительных матери-
алов. Уборка спортивного стадиона и 
вокруг спортивных залов.

Глава администра-
ции, коммуналь-
ные службы ЖКХ, 
руководители ор-
ганизаций и учр-й, 
предприниматели, 
жители села

3
сельское поселение

    с. Калининаул

Уборка территорий, гравирование улиц, 
посадка саженцев, озеленение газонов, 
побелка и прокопка деревьев, приведе-
ние в порядок мусоросвалки.

Глава администра-
ции, коммуналь-
ные службы ЖКХ, 
руководители ор-
ганизаций и учр-й, 
предприниматели, 
жители села

4
сельское поселение

       с. Гуни

Уборка территорий, очистка русла рек 
Акташ, Саласу, побелка и прокопка де-
ревьев, приведение в порядок мусорос-
валки. Ремонт водопроводной трассы, 
ремонт родников.

Глава администра-
ции, руководите-
ли организаций и 
учр-й, предпри-
ниматели; жители 
села

5
сельское поселение

       с. Инчха

Уборка от мусора приусадебных участ-
ков и прилегающей территории, ремонт 
ограждений, очистка охранных зон род-
ников, побелка и прокопка деревьев, 
приведение в порядок мусоросвалки, 

Глава администра-
ции, руководите-
ли организаций и 
учр-й, предпри-
ниматели, жители 
села

6
сельское поселение 

     с. Гертма

Уборка территорий, посадка саженцев, 
побелка и прокопка деревьев, благо
устройство территории села, водоемов. 
Приведение в соответствие с санитарно 
– эпидемиологическим требованиям 
участков выделенных под полигоны 
твердых бытовых отходов.

Глава администра-
ции, руководите-
ли организаций и 
учр-й, жители села

7

    сельское поселение 

 «Сель совет Хубарский»

Уборка территорий, включая терри-
тории лесного массива, гравирование 
улиц, посадка саженцев, озеленение 
газонов, побелка и прокопка деревьев, 
очистка русла родников, ремонт па-
мятника участникам ВОВ. Ликвидация 
несанкционированных мусорных сва-
лок, приведение зданий ограждений в 
надлежащий вид. 

Глава администра-
ции, руководите-
ли организаций и 
учр-й, жители села

8
сельское поселение

      с. Буртунай

Уборка территорий, гравирование 
улиц, посадка саженцев, озеленение 
газонов, побелка и прокопка деревьев, 
приведение в порядок мусоросвалки, 
реставрация памятника участникам ВОВ. 
Санитарная очистка кладбища. 

Глава администра-
ции, руководите-
ли организаций и 
учр-й, предпри-
ниматели, жители 
села

                                                                                             Приложение № 1 __

                                                                                 Утверждено распоряжением___  

                                                                                                                               от «27» марта 2019 год.

ПЛАН
мероприятий по проведению месячника по санитарной очистке, 

благоустройству и озеленению территорий сельских поселений 
МР МР «Казбековский район»  

№
п/п

9
сельское поселение

       с. Алмак

Уборка территорий. гравирование улиц, 
побелка и прокопка деревьев, приве-
дение в порядок мусоросвалки, ремонт 
памятников. Ликвидация незаконных 
мусорных свалок, санитарная уборка 
кладбища. Очистка от мусора береговой 
полосы реки Акташ.

Глава администра-
ции, руководите-
ли организаций и 
учр-й, предпри-
ниматели, жители 
села

10
  сельское поселение

«Сельсовет Артлухский»

Уборка территорий, ремонт ограды 
кладбищ, побелка и прокопка деревьев, 
побелка фасадов административных 
зданий, ремонт памятников, перекопка 
клумб и посадка саженцев. Побелка 
помещения медпунктов в населенном 
пункте с.Туршунай.

Глава администра-
ции, руководите-
ли организаций и 
учр-й, жители села

11

сельское поселение 

      с. Гостала
Уборка территорий, ремонт памятника 
участникам ВОВ побелка и прокопка 
деревьев, благоустройство автодороги.

Глава администра-
ции, руководите-
ли организаций и 
учр-й, жители села

12

городское поселение 

     пос. Дубки
Уборка территорий, очистка скверов 
и парка побелка деревьев, посадка 
саженцев, побелка фасадов администра-
тивных зданий, обрезка, омолаживание 
и прокопка деревьев. Приведение в 
надлежащий вид здания учреждений и 
организаций.

Гл а в а  а д м и н и -
страции, комму-
нальные службы, 
руководители ор-
ганизаций и учр-й, 
предприниматели, 
жители поселка

13

    Организация, 

учреждения района. 
Уборка своей и прилегающей террито-
рии, текущий ремонт здания (штукатур-
ные, побелочные, покрасочные работы). 
Побелка, прокопка и обрезка деревьев. 
Участие в дне чистоты, уборка закре-
пленного за собой участка.

Руководители и 
работники орга-
низаций учреж-
дений.

Рагъул бахIарзазе даимаб рецц «Конкурс-20I9».

                         Изну гьечIо кIочон тезе
     Дир кIудияв  вац ИсмагIил (жиндир мунагьал чураяв) Хасавюрталъул горводпро-
водалда слесарьлъун хIалтIулев вукIана. Гьес цо  къоялъ дида абуна: «Нижер дове  
хIалтIизе вачIун  вуго нилъер росуцояв, Алмахъалдаса Жаватхан  абулев чи. 
Гьев ккола  КIудияб  ВатIанияб рагъул гIахьалчи ва  гьес  рицуна рагъда хур-
харал гIажаибал лъугьа- бахъинал»,-ан.
    Дица вацасда гьарана Жаватханица жиндирго хIакъалъулъ бицараб (щиб 
букIаниги) бицеян.
    Цо хIалхьи гьабизе чIараб заманалда Жаватханица гьадин бицанаянги абун, 
вацас  бицана: «Нижер ротаялъул чIел  букIана Польшаялъул цо  росдада 
гIагарлъухъ, щибаб къойил ниж ругьун гьарулел рукIана кьвагьдезе, гра-
натаби рехизе, гьединго, нижеца рухъулаан окопал ва  траншеял. Дунгун 
рагъулаб  хъулухъалда вукIана цо  магIарулав, Кавказалдаса цоги  чи нижгун 
вукIинчIо. Гьев магIарулав вукIана къокъаб лагаялъул, чорхолъа загIипав 
чи. (Гьев киса ва цIар дида  ракIалда чIечIо). 
      Нижее кьолеб квен-тIех букIана цIакъ мукъсанаб, къокъгьабун абуни, ни-
жее гIорцIизегIан квен щолароан. ХIалхьиялъе кьурал минутаз дун гьесухъе 
щолаан. Саламги кьун, дун тIаде щварабго,гьев, саламги нахъ буссинабун, 
тIаде вахъунаан. Цо нухалда дида гьев ватана гIодов вегун. Кидаго гIадин, 
гьес салам нахъ буссинабуна, амма гьев тIаде вахъинчIо. Гьес дида абуна: 
«Жаватхан, ракъуца дир рухI тIагIунеб ва канлъи дагьлъулеб  буго.
       Дида ратун рукIана  ччугIил  рукьби. Гьел консервабазул банкаялъуреги 
рехун, гьализеги гьарун лъугьараб лъим гьекъезе  лъугьунев вукIана  дун, 
амма  мун вачIунев вихьидал, нечон, гьеб банка гъоркьеги ккезабун,вегун 
чIун вукIана»,-ян. Гьеб  бакIалда дун диего гьедана, къаси гьев  чиясе  щиб 
букIаниги кваназе жо  балагьичIого чIеларин ва къаси кватIараб заманалда, 
цадахъ ругезда вихьилареб хIалалда, чахьида хъурщун, гIагарда  букIараб 
росулъехун ана. БетIергьаби  жеги кьижичIел яги  гьаби дида хIапулел рукъ-
залги гьоркьор  тун, хьвадулев дида цо  рукъалъул гордуда лъун бихьана чед. 
Бекун  цIергун, дица гьеб чед гьениса босана ва, добго хIалалда, тIадвуссана. 
Рукъалъул бетIергьабаз ахIи-хIур гьабурабани, яги командиразда лъара-
бани, лъутизе  къасд гьабунин,ялъуни хъамалчилъиялда ватанин хIукмуги 
къотIун, дун нилъеразго чIвазеги бегьулаан,амма гьеб  дида кIочене гьабуна 
гьев магIаруласда ракI бухIиялъ. Чадил цо гьитIинаб кесек дицагоги кванан, 
хутIараб дица гьев магIаруласухъе кьуна. «Циндаго тIолабго кванаге, гьелъ 
мун квешаб  ахIвал-хIалалде цIазе бегьула», -янги  абун, дун нахъе  ана.
Нижер хIадурлъиялъул  халги гьабун, ниж батIи-батIиял рахъазде ритIана, 
гьараниги, цадахъги течIо. Сахлъи ва чорхолъ  къуват букIиналъ дун кка-
на  разведкаялъул ротаялде. ГIемераб гIакъуба  бихьана, цIеханиги, дов 
магIаруласул къисмат дида лъазе кIвечIо»,-ян.
      Доб заманалда дунялалда  бищунго къуватаблъун рик1к1унеб  бук1ана фаши-
стазул  Германиялда  тIад бергьенлъи боси, гьай-гьай, бигьаяб иш букIинчIо. 
     Нилъер  гIадамаз хIехьезе ккана ракъи-къеч, квач ва  цогидалги захIмалъаби. 
БагIараб Армиялъ, И.В. Сталинил бетIерлъиялда, накалда  лъуна Германия. Ва-
тIаналде, халкъалде бугеб рокьиялъ, цоцалъ букIараб гъункиялъ, гьудуллъия-
лъулгун вацлъиялъул бухьеназ  кIвана  нилъер халкъалда бергьенлъи босизе.
  Абула, чIагоязда хварал кIочараб заманалда чIолин къиямасеб  къоян.  Къа-
нагIатабги хъизан хутIичIо нилъер улкаялда рагъул кьог1лъи лъач1еб.   Лъиего  
изну гьечIо доб рагъул бахIарзал кIочон тезе.

Нилъей изну гьечIо гьел кIочон тезе,
Гьел нилъер ракIазулъ рукIина даим.
ВатIан цIунаразе хвел букIунаро,
Расулил къункърабалъ  рукIина бакI ккун.

                                      Ниязбег  АЛМАХЪСКИЙ, Хасавюрт шагьар.

Наименование мерприятий Ответственный

ГIадатлъун лъугьун буго, 
умумулги ах1ун, районалъул 
реабилитационнияб Цент- 
ралда бат1и-бат1иял тад-
бирал тIоритIи. Гьединазул   
цояблъун  букIана дагьал   
церегIан къояз гьениб  тIо-
битIараб тадбирги. Гьенире 
гIахьаллъарал  умумузе рес 
букIана, ахадаса  тIараде 
щвезегIан, гьениб жидер лъ-
ималазул гIумруялъул хал 

    25 марталда Калининаул росдал 
библиотекаялда тIобитIана, культура-
ялъул хIалтIухъанасул Къоялда  хурхун, 
рохалилаб  данделъи.

Гьенире гIахьаллъана - райбибли-
отекаялъул директор Зульмира Адил-
мирзаева, отделалъул начальник Ажа-
бика ГIабдулмуслимова, росдал бетIер 
ХIажи ХIажиев, гьоркьохъеб школа- 

  Инсан  ва  гIумру

Биччанте  гьанжесеб  гIелалъги 
 вацлъи  цIунизе

Рохьил  хал  гьабизе МичIикIкIалахъе  арав  Юсуп тIадвуссунев  вукIуна. Гьев   
рекIуна  чачанасул «Волга» автомашинаялда. Гьеб  авариялде  ккола  ва Юсупги цо

Ингишиса  чиги  гьенир  гIумруялдаса  ратIалъула, Авария  ккеялъул  хабар  ра-
гIуна Байтерикалъа чачаназда.  Гьезда ккун  буго жидер чияс чIварав Юсупил вас 
хваравин, гьедин бицун букIуна гьезие. Кин  букIун батаниги, чачаназул тIубараб 
жамагIат бачIуна зигара базе, бихьулищ, гIасруялъ тIечIо чачаназулги Юсупилги ту-
хумазул бухьен.

Доб заманалда, Юсупил яц  ХIабизатие бокьухъе, чачанав чIваравани, букIина-
роан нижедаги чачаназдаги гьоркьоб, гIасруялдасаги цIикIкIун халалъараб гьуин-
лъигун гьоболлъи, гьелъул гIаксалда, букIинаан цоцазде рекIелцIей ва  жахIдаллъи. 
Юсупил эбелалъул сабруялъул гъветIалъ жакъаги кьолеб буго «пихъ». Щай дица 
гьаб макъала хъвараб? Гьаб буго гIала-гъважа гIемераб, цоцазухъ гIадамал гIенек-
кулареб ва  жахIда-хIусуд  цIикIкIараб  заман. ГьитIинабцин лъугьа-бахъин «гIочIо-
даги» чIван, цо-цоял лъугьунел руго кьал бекьизе, гьелъул хIасилалда, кколел руго 
биял тIеялъулцин хIужаби. Нилъеда кIочон толеб буго: «Сабру- Алжаналъул кIул»,
-ан абураб, МухIаммад Аварагасул (свалялагьу  гIалайгьи ва салам) хIадис.
     Умумуз абула хIайваналдацин лъикIлъи кIочонарин. ЛъикIаб букIина дагIба-къец, 
кьал дорегIанги тун, гьудул-гьалмагълъиялъулгун вацлъиялъул бухьенал церетIеза-
риялъе хIаракат бахъани, гьез нилъ киданиги квешаб рахъалде  риччазе гьечIо.
      Дир эбелгун гьавурав ГIабдулхIамидил эбел-эмен хун руго. Гьев вукIун  вуго Да- 
гъистаналдаго машгьурав гIалимчи. (Гьес дида яцалъул васин абулаан). Гьес цо ну-
халъ дида гьикъана: «Дуда дурго к1одоэбел (Хамиз-баба) лъалищ»,-ан. «Дида 
гьелъул гьумер лъаларо»,-ян дица жаваб кьедал,гьес абуна: «Нилъее гьелъул 
шафагIат щваги»,-ян  ва  тIаде жубана: «Дун, рухI  бахъизегIан, гьелъул къада-
нив  Къуръан цIалулев вукIана ва  рухI босулелъул, рукъалъул ункъабго букI-
нида нур чIана»,-ян. Гьединал гIадамал гIемер рукIана нилъер умумузда гьоркьор.
     ГIемерав  чи цIализе гьавуна  ГIабдулхIамидица. Динияб гIелму  гуребги, гьесда 
лъалаан  математика, астрономия, география ва  гь.ц. Гьес  рагьизабуна 1956 соналъ 
Аргъваниб мажгит, гьев вукIана дибирлъунги.
 ГIабдулхIамидие цIакъ бокьулароан рецц-бакъ,гьес загьир гьарулароан жиндирго 
лъайгун гIакълу.
     БукIаги гIолеб  гIел, умумуздасан мисалги босун, сабруяблъун,гьудул-гьалмагълъи, 
вацлъи цIунулеблъун ва ВатIан бокьулеблъун. Кьеги нилъ тIолазего Аллагьас иман.

                                                             М-запир ГIАБДУЛМАНАПОВ,  Данухъ росу.

(Байбихьи 11-аб номералда).

Калининаулалда  данделъи

лъул директор Зумрут Коргъолаева, жамгIиял  хIаракатчагIи: Айтемир Сатираев, 
Ниязбег Къасуев, Умалат  ГIабдулатIипов, «Чапар» газеталъул бетIерав редактор 
Мухтар Чупалаев ва  цогидалги жавабиял хIалтIухъаби.

Гьеб данделъиялда кIалъазе рахъарал- З. Адилмирзаевалъ, ХI. ХIажиевас  ва  Н. 
Къасуевас культураялъул хIалтIухъабазда баркана профессионалияб  байрам ва   
гIемерал  соназ, ракIбацIад ва кIвахIтун, гьабураб хIалтIиялъухъ  библиотекаялъе 
нухмалъулей  ПатIимат   МухIамадовалъе  кьуна  Дагъистан  Республикаялъул куль-
тураялъул ва печаталъулгун информациялъул  министерствабазул, росдал админи-
страциялъул  рахъаздасан ХIурматалъул грамотаби ва къиматал сайгъатал.

Гьединго,  Цогояб  информцентралъул  Баркалаялъул кагъаталдалъун  кIодо  гьа-
юна  Ленинаул    росдал     библиотекаялъул   директор   Капият Салманова  ва    Да- 
гъистан  Республикаялъул печаталъулгун  информациялъул  Министерствоялъул   
ХIурматалъул грамота  кьуна «Чапар» газеталъул  штаталда  гьечIей мухбир, Кали-
нинаул  росдал  школалъул  мугIалим, Россиялъул журналистазул Союзалъул  член 
Сайгибат Герехановалъе.

Данделъи бачана Калининаул росдал администрациялда цебе гIуцIараб хараба-
зул Советалъул председатель  Динуч  Динаевас.

                                                                                 СалихI САЛИХIОВ,
                                                 Гъизилюрт шагьар.

НИЖЕЕ  РЕС  ЩВАНА…

гьабизе. Гьенир  хIалтIулел руго бажари бугел, жидер махщел бокьулел ва  лъима-
лазде  рокьи цIикIкIарал специалистал. Сакъатал лъималазул сахлъи цIуниялъе, 
гьезул жиделъ ругел махщелал церетIезариялъе, цоцалъ гьуинлъи букIинабиялъе 
Централда чIезарун руго киналниги шартIал.

Централъул хIалтIухъабаз гьабулеб хIалтIи, гьай-гьай, буго цIакъ захIматаб, 
щай   абуни, гьел хIалтIулел руго хьвадизе, кIалъазе ва  гь.ц. гьабизе захIмалъаби 
дандчIвалел лъималгун, ай, сакъаталгун. Сахлъи бугеб гIолеб гIелгунцин хIалтIизе 
захIматаб гьаб заманалда, сакъаталгун хIалтIи гьаби ккола бахIарчияб ишлъун. Гьур-
мада гьимигун, хIеренаб кIалъайгун руссуна Централъул хIалтIухъаби лъималазде-
хун. Гьез  берзукьа  биччаларо цониги лъимер, балагьаразда ккола гьел киналго цо 
хъизаналъул ратилин.

ХIалтIухъабаз лъазабун буго жиб-жиб лъимералъулъ бугеб махщел ва  гьеб це-
бетIезабиялда  тIад,кIвахIтун, гьел хIалтIулелги  руго. Лъималазе  гьениб чIезарун 
руго- тIагIамаб квен,расанкIаби хIаялъе, махщел  цебетIезабиялъе  батIи-батIияб къ-
айи-цIа ва гь.ц. ХIалхьиялъул заман тIаде щвезегIан лъимал рукIуна сунде  рукIаниги 
машгъуллъун. Гьелде тIадеги, гьенир лъимал ругьун гьарула хьвада-чIвадиялъул, 
гара-чIвари гьабиялъул, столалда нахъ гIодорчIеялъул къагIидабазде.

Умумул рачIун рукIин бихьарал лъималаз цIакъ хIаракат бахъулеб букIана лъи- 
кIаб рахъалдасан жалго рихьизаризе. Гьезул рохелалъ, гьурмазда бихьулеб рази- 
лъиялъул кунчIиялъ бицунеб букIана Централда тIамулеб гIумруялда  гьел рази 
рукIин. 

Узухъда, гьеб идараялда цIакъ лъикI хIалтIи  гIуцIун букIин ккола гьелъул ди-
ректор Фатима Султанмурадовалъул бетIерлъиялда,жинца  гьабулеб ишалдехун 
жавабчилъи цIикIкIараб ва  гъункараб коллективалъул хIалтIул хIасил.

 Гьенире  щвеялдалъун, нижее  рес  щвана лъималазул гIумруялде батIияб ба-
лаялъ ралагьизе, гьеб букIана нижее дарслъун.

Бокьун буго ракI-ракIалъулаб  баркала  загьир  гьабизе реабилитационнияб 
Централъул тIолабго  коллективалъе,гьаризе гьелъие щулияб  сахлъи, рохел, та-
лихI ва гьабулеб  ишалъулъ  битIккей.

   Умумузул рахъалдасан  - Мадина МУХIАМАДГIАЛИЕВА,
                     Зарема БАЯЛИЕВА, Ирина ХIАДАЕВА,

                                        ва Алла ХIАЖИЕВА.

      Ниж - наркотиказде данде 

«Гургинаб» стол тIобитIана
20 марталда  районалъул  Централияб библиотекаялъул  цIалдолезул 

залалда тIобитIана,  «Лъазабе,  киб хвел  бичулеб бугебали»  цIаралда 
гъоркь,  «Гургинаб» стол.

Гьенире  гIахьаллъана-ОМВДялъул начальникасул  ишал  тIуралев 
М-рашад Асадулаев, районалъул прокурорасул кумекчи Шамиль МухIа-
мадов, районалда бугеб муфтияталъул рухIияб  лъайкьеялъул отдела- 
лъул хIалтIухъан Исламдин Темирбулатов, бетIерав нарколог ХIабиб ЛатIи-
пов, ОМВДялъул участокалъулав инспектор Биярслан Юсупов, «Казбек  
районалъул гIолилал», «Хасавюрт шагьаралъул гIолилал» гIуцIабазул 
председателал: АхIмад Иманшапиев ва Камал ГIабдулаев, РУОялъул  вакил 
ГIабдулатIип ЛатIипов, библиотекаялъул хIалтIухъаби, Дилим  росдал ли-
цеялъулгун  гимназиялъул чIахIиял классазул цIалдохъаби ва цогидалги.

 КIалъазе  рахъарал - М.р. Асадулаевасул, Ш. МухIамдовасул, И. Те-
мирбулатовасул, ХI. ЛатIиповасул, А. Иманшапиевасул, Б.Юсуповасул,  К. 
ГIабдулаевасул, ГI. ЛатIиповасул  ва  цогиязулги кIалъаязулъ «багIараб»
мухълъун унеб букIана - гIолеб гIелалъе битIараб  тарбия кьеялъе, гьеб 
мекъаб нухде унгутIиялъе гьарулел хIалтIабазде кIвар буссинабизе ва тIо-
ритIулел ишазулъе гIахьаллъизе гIолилал цIазе ккей.

Тадбир  нухда  бачунев  М-хIабиб МухIамадхIабибовас  гIолилал  ахIана 
тIахьал цIалиялде, гьедин гьабиялъ  нужер лъай, битIун хъвай, гIумруялде-
хунисеб  бербалагьи лъикIлъизе ругоян абуна  гьес. 

Тадбир  тIобитIиялъулъ жигараб  гIахьаллъи  гьабуна Ажабика ГIабдул-
муслимовалъ.

                                                                            Зульмира АДИЛМИРЗАЕВА,
                                                                Дилим росу.

Спорт - инсанасул  сахлъи

ОБЪЯВЛЕНИЕ

Гьединаб цIаралда  гъоркь, 21 марталда Дилим росдал «Салавюртспорт» площадкаялда  тIо-
битIана, РДялъул   гIолилазул   Министерствоялъулгун   «Гьекъолареб Россия»  жамгIияб гIуцIия- 
лъул бихьизабиялда рекъон тIобитIулеб, эстафеталъулаб акция. Сергохъала районалъ нилъер 
районалъухъе эстафеталъ кьураб гьеб акция тIобитIиялъе бетIерлъи гьабуна «Казбек район» му-
ниципалияб гIуцIиялъул бетIер ХI.ХI. Мусаевас ва цIар рагIарав спортсмен Рамазан Эмеевас.

Рогьел зарядкаялдасан байбихье!

Физкультураялъулгун спорталъул, туризмалъулгун 
гIолилазда гьоркьор ишал тIоритIиялъул комитеталъул 
хIаракатчилъиялда  тIобитIараб  гьеб акциялда гIахьал-
лъана - «Салавюртспорт» гIуцIиялъул, МДЮСШялъул 
коллективал, лицеялъулгун  гимназиялъул  цIалдохъа-
би, учреждениябазегун организациябазе нухмалъулел 
ва  жидее  спорт  бокьулел.

«Гьаб  акция ккола  гIолеб  гIелалъул  спорталде   
рокьи  бижинабиялъе  лъикIаб  мисаллъун. Жидее   
спорт бокьулел ва  гьеб тIобитIизабиялъулъ кIвахI 
гьечIел гIадамал гIемер руго нилъер районалда. 
Нилъ чIухIарал руго киса-кибего жидер цIар рагIи-
забурал  нилъер спортсменаздаса»,-ян абуна ХI.ХI. 
Мусаевас.

РДялъул гIолилазда  гьоркьоб политика билъанхъи-
забиялъул министрасул кумекчи, «Гьекъолареб Россия» гIуцIиялъул Дагъистаналда  бугеб отде-
лениялъе  нухмалъулев  Шамиль ГIалиевас лъикIаб  къимат кьуна районалъе нухмалъулез спорт 
цебетIезабиялъе гьабулеб хIалтIуе ва гIолилазул гIуцIабазулгун чIезабун бугеб бухьеналъе.

 Зарядкаялдаса  хадуб акциялъул гIахьалчагIаз чIана «Казбеклесхоз» гIуцIиялъ рачIарал накIкIил 
ва гьадил 150 гъветI. МДЮСШялъул боксёраз тIоритIана рихьизариялъулал хIаялги.

 Гьелдаса хадуб эстафета кьуна МухIарамкент ва Гумбет районахъегун  «Хъиргъу» тукахъе.

          Грэпплингалъул  турнир 
     22-24 марталда М.М. ГIазаевасул спортшколалда тIобитIана Дагъистаналъул  грэпплингалъул 
турнир. 
       (Грэпплинг –хIаталдаса  ун, унтизабиялъулгун  гъанкъиялда хIинкъиккеялъул цо-цо  
 къагIидаби жиндилъ  гьукъараб  ва цоги кинабго бегьулеб  гугариялъул тайпа).
      Россиялъул спорталъул  мастер (рагъулаб  самбо) Шахрудин  Мутуев ракIалдещвезавиялда  хур-
хинабураб, «Казбек  районалъул гIолилал» гIуцIиялъул  хIаракаталдалъун тIобитIараб  ва  рай-
оналъул  администрациялъ   жиндир рахъ  ккураб гьеб турниралда гIахьаллъана 354 спортсмен.
      Гьезда  гьоркьор рукIана - Россиялъул, Европаялъул ва  дунялалъул чемпионалги. Турниралъул 
хIурматиял гьалбаллъун рукIана-районалъул бетIер ХI.ХI. Мусаев, РДялъул муфтиясул тIоцевесев 
заместитель ГIабдулла Аджимоллаев, имам АхIмадрасул Качалаев, РДялъул патриотазул Ассо-
циациялъул председатель Шамиль ГIабдулхIажиев, МахIачхъалаялъул спорткомитеталъул пред-
седатель Марат Ибрагьимов, цо ккурал къагIидаби чIезарун гьечIел къеркьеязул дунялалъулго 
чемпионал: Рамазан Эмеев ва ТIагьир Уланбеков, дунялалъулго (Панкратион) чемпионал: Муслим 
ва  Мурад МахIмудовал, Грэпплингалъул ункъцIулго дунялалъул чемпион ГIабдулжалил Адилов, 
эркенаб гугариялъул халкъалда гьоркьосеб классалъул мастер Заирбег Музаров, Европаялъул 
(Ушу- саньда) чемпион Къурбан  Ибрагьимов, Европаялъул (Грэпплинг) чемпион Шамиль МухIа-
мадов, гIолилазул гIуцIабазе нухмалъулел ва  спорт бокьулел.
    Турнир гIуцIараз гьенир  чIезарун рукIана киналниги хIажатал шартIал. Спортсменаз, жиде-жи-
дер цIайиялда, гьенир рихьизаруна  гъоркьехун  рехсарал  хIасилал:
         62 кг.1. МухIамад  Темиев,    2. Чармигула Сираждинов ва    3. МухIамад МухIамадов   (МахIач- 
хъала).
      66 кг.  1.  ХIасан Темеев,   2. ГъазимухIамад Тагьаев  (МахIачхъала),  3. Шахрудин Адильгереев 
(Гумбет район).
      71 кг. 1. ХIусейн Джамалов, 2. Къурбан Къадиев (МахIачхъала), 3. Рамазан  ХIасанов (Ибрайха-

новасул  школа).
      77 кг. 1. ГIабдурахIман ГIалимухIамадов (Хасавюрт), 2. Умалат-
хIажи Зайнудинов, 3. Шамиль ХIажиев (МахIачхъала).
      84 кг.  1.  МухIамад  ГIабдулкъадиров(Шамиль район), 2. Мура-
дис  Улубиев (Дилим), 3. ХIабиб Садулаев (МахIачхъала).
     92 кг.  1. Дибир  Загьиров  (ГIахьвахъ район),  2.  Мурадбег  
МухIамадов, 3. МухIамад Набив (МахIачхъала).
      92 кг. тIадехунисеб  цIайи.  1. МухIамад Биларов, 2. Руслан 
ГIабдулаев, 3. Шамиль Ибрагьимов (МахIачхъала).

      Бергьенлъи босаразе  гьенир кьуна- чемпионазул ручлул, 
медалал, грамотаби ва гIарцулал шапакъатал. 2-аб ва 3- аб. 
бакIал ккуразе - медалал, грамотаби ва  гIарцулал шапакъатал. 
84 кг. цIайиялда бергьарасе чIезабун букIана хасаб  приз-тайпа 
лъикIаб чу. Гьеб кьун букIана «Югснаб» фирма гIуцIарав Имам 
ЛатIиповас. ТIадехун рехсарал призазде  тIаде, спонсоразул 
рахъалдасан, гьенир кьуна  цогидал призалги. 
       Бокьун  буго ракI-ракIалъулаб  баркала загьир гьабизе - тур-
нир гIуцIаразе, спонсоразе ва Шахрудин Мутуевасул гьудул- 
гьалмагълъиялъегун гIага-божаразе.
                                                                        Ибрагьим БУЛАТХАНОВ.

Утерянный аттестат 05 АА №0033894 о полном среднем 
образовании, выданный  Калининаульской средней школой в 
2007 году на имя Исмаиловой Марьям Джаватхановны, счи-
тать недействительным. 

Конкурсалъул лауреат 
        25-26    марталда     Мах1ач- 
хъалаялда т1обит1араб "Ч1а-
гояб классика-2019" конкур-
салъул регионалияб этапал-
да (гьеб конкурсалъул 1- аб.   
этапалда ккарал  х1асилазул 
х1акъалъулъ хъван бук1ана 11 
марталда биччараб "Чапар"
газеталъул 11 гьумералда) лау-
реатлъун яхъана Ичк1а росдал 
гьоркьохъеб школалъул  8-аб. 
классалда ц1алулей Урайсат 
Аминова.

Джамиля 
Г1АБДУЛАХ1ИТОВА, 
ИМЦялъул методист.


